ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՄԱՐՏԻ 20-Ի N 340-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1
	Արդարադատության նախարարություն
	16.09.2025թ.
N /27.1/41208

	
	1. «Հայաստանի Հանրապետության կառավարության 2025 թվականի մարտի 20-ի N 340-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) կարգավորումները հաշվի առնելով, առաջարկում ենք դիտարկել սույն Նախագծի բարելավող դրույթներին հետադարձություն տալու նպատակահարմարության հարցը։
2. Նախագծի հավելվածի 9-րդ կետի կարգով բառից հետո առաջարկում ենք լրացնել , բացառությամբ սույն հավելվածի 12-րդ կետով նախատեսված դեպքի բառերը։
3. Նախագծի հավելվածի 12-րդ կետի համաձայն՝ վկայագիր ստացած անձի մահվան դեպքում, մահվան վկայականը մարզպետին 15 օրվա ընթացքում ներկայացվելուց հետո, պայմանագրում նշված ընտանիքի անդամի դիմումի համաձայն, վկայագիրը 5-օրյա ժամկետում վերաձևակերպվում է ընտանիքի այլ անդամի կամ Հայաստանի Հանրապետության օրենսդրությամբ սահմանված կարգով ընտանիքի անդամի կողմից լիազորված անձի անունով։ Այս առումով անհասկանալի է և լրացուցիչ պարզաբանման կարիք ունի նշված կարգավորումը, քանի որ ստացվում է, որ հավաստագիրը կարող է վերաձևակերպվել մի անձի անունով, ով որևէ առնչություն չունի շահառուի և նրա ընտանիքի անդամների հետ, ինչը գտնում ենք, որ խնդրահարույց է և չի բխում Հայաստանի Հանրապետության կառավարության 2025 թվականի մարտի 20-ի N 340-Ն որոշման նպատակից։
4. Նախագծի հավելվածի 22-րդ կետի համաձայն՝ սույն կարգի 20-րդ կետում նշված դրական եզրակացությունն ստանալուց հետո վկայագիր ստացած անձը 10-օրյա ժամկետում կնքում է բնակարանի (բնակելի տան) առուվաճառքի պայմանագիր, որի բնօրինակներից մեկը 5-օրյա ժամկետում ներկայացնում է մարզպետի աշխատակազմ: Այս առումով պարզ չէ, թե ինչ ընթացակարգ է գործելու սույն հավելվածի 20-րդ կետով նախատեսված աշխատանքային խմբի կողմից բացասական եզրակացություն տրամադրվելու դեպքում՝ նկատի ունենալով, որ Նախագծում որևէ անդրադարձ չի կատարվում այդ դեպքերին։
	Ընդունվել է

	2
	Ֆինանսների նախարարություն
	17.09.2025թ.
N 01/9-1/20404

	
	Դիտողություններ և առաջարկություններ չկան։
	

	3
	Ներքին գործերի նախարարություն
	12.09.2025թ.
N 43/6/247239

	
	1) Նախագծում «Նախագիծ» բառը գրել մեծատառերով՝ «Նորմատիվ իրավական ակտերի մասին» օրենքի 21-րդ հոդվածի 7-րդ մասին համապատասխան,
[bookmark: _Hlk208498540]2)  Նախագծի 1-ին կետում որոշման վերնագիրը շարադրել «Նորմատիվ իրավական ակտերի մասին» օրենքի 18-րդ հոդվածի 6-րդ մասին համապատասխան,
3) Նախագծի հավելվածի վերնագիրը շարադրել հավելվածի 1-ին կետին համապատասխան՝ հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը,
4) Նախագծի հավելվածի 2-րդ կետում «աջակցություն ստանալու» բառերը փոխարինել «ֆինանսական աջակցություն տրամադրելու» բառերով, միաժամանակ վերանայել Նախագծի հավելվածի վերնագրում կիրառված «աջակցություն տրամադրելու», տեքստում կիրառված «աջակցություն ստանալու» բառերը՝ ՀՀ կառավարության 2025 թվականի մարտի 20-ի N 340-Ն որոշման լիազորող նորմերի համատեքստում՝ «Նորմատիվ իրավական ակտերի մասին» օրենքի 15-րդ հոդվածի 2-րդ մասին համապատասխան։
	Ընդունվել է

	4
	Կադաստրի կոմիտե
	12.09.2025թ.
N ՍԹ/17075

	
	Առաջարկություններ չկան
	

	5
	Աշխատանքի և սոցիալական հարցերի նախարարություն
	15.09.2025թ.
N ԱԹ/ԱՀ/25660

	
	Առաջարկություններ չկան
	

	6
	Քաղաքաշինության կոմիտե
	15.09.2025թ.
N 01/18/15058

	
	Նախագծի վերաբերյալ ՀՀ քաղաքաշինության կոմիտեն ըստ էության առարկություններ չունի։
Նախագծի հավելվածի 1-ին կետում նշվում է բնակարան (բնակելի տուն) ձեռք բերելու կամ անհատական բնակելի տուն կառուցելու (այդ թվում՝ կառուցապատումը շարունակելու) վկայագրի մասին, սակայն նախագծի և դրա ձևաչափերի տեքստում կիրառված են այլ ձևակերպումներ, ուստի այդ ձևակերպումները համապատասխանեցման կարիք ունեն:
	Ընդունվել է

	7
	Քաղաքաշինության, տեխնիկական և հրդեհային անվտանգության տեսչական մարմին
	19.09.2025թ.
N ՔՏՄ/06.1.3/25541

	
	Առաջարկություններ և դիտողություններ չկան։
	

	8
	Կենտրոնական բանկ
	09.10.2025թ.
N 15.1.6-07/907

	1)
	Նախագծի նոր խմբագրությամբ շարադրվող հավելված 7-ի (այսուհետ՝ Հավելված) 12-րդ կետի կարգավորմամբ սահմանվել է, որ վկայագիր ստացած անձի մահվան դեպքում, մահվան վկայականը մարզպետին 15 օրվա ընթացքում ներկայացվելուց հետո, պայմանագրում նշված ընտանիքի անդամի դիմումի համաձայն, վկայագիրը 5-օրյա ժամկետում վերաձևակերպվում է ընտանիքի այլ անդամի կամ Հայաստանի Հանրապետության օրենսդրությամբ սահմանված կարգով ընտանիքի անդամի կողմից լիազորված անձի անունով։ Այս կապակցությամբ  անհրաժեշտ է պարզաբանել, թե ինչ սկզբունքով է որոշվելու`  պայմանագրում նշված ընտանիքի անդամներից ով է հանդես գալու որպես դիմումատու և ում անունով է վերաձևակերպվելու վկայագիրը:
	Ընդունվել է

	2)
	Նախագծի 16-րդ կետում սահմանված «տրամադրվող ֆինանսական աջակցությունը չի կարող արգելադրվել, բռնագանձվել կամ հաշվանցվել շահառուի պարտավորությունների դիմաց» կարգավորման նպատակը ըստ էության նույնական է Հայաստանի Հանրապետության քաղաքացիական օրենսգրքի 928.1-րդ հոդվածի կարգավորման հետ, ուստի առաջարկում ենք Նախագծում նախատեսել, որ փոխանցումներն իրականացվելու են «հատուկ հաշվին»:
	Ընդունվել է

	3)
	Ձեր ուշադրությունն ենք ցանկանում հրավիրել այն հանգամանքին, որ Նախագծի Հավելվածի 16-րդ կետով սահմանված են 1 և 2 սենյականոց բնակարանների համար տրվող ֆինանսական աջակցության չափերը, սակայն բաց է մնում բնակելի տուն կառուցելու համար տրվող ֆինանսական աջակցության չափին վերաբերող կարգավորումների հատվածն, ուստի առաջարկում ենք սահմանել դրույթ նաև այդ մասին։
	Ընդունվել է մասնակի
16-րդ կետում սահմանված ֆինանսական աջակցության չափը տրամադրվում է ըստ շահառուի՝ վթարային շենքում ունեցած բնակարանի սենյակների քանակի։
Այդուհանդերձ, թյուրըմբռնումից խուսափելու նպատակով կետը խմբագրվել է՝ շեշտվել է վթարային շենքում ունեցած բնակարանի սենյակների հանգամանքը։

	4)
	Առաջարկում ենք Հավելվածի 29-րդ կետի կարգավորման իմաստով աջակցությունը ամբողջությամբ տրամադրել անկանխիկ եղանակով, քանի որ նպատակային օգտագործումը կդարձնի ավելի հետագծելի և ըստ այդմ պակաս ռիսկային:
	Չի ընդունվել
70/30 հարաբերակցության մասին դրույթը նախատեսվել է՝ հաշվի առնելով շահառուների, համայնքի ղեկավարի և մարզպետի աշխատակազմի հետ քննարկումների արդյունքները, ինչպես նաև անհատական բնակելի տան կառուցման գործընթացը միայն անկանխիկ վճարելու պայմանի պատճառով չձգձգելու և հնարավոր ի հայտ եկող խնդիրները որոշակի կանխիկ գումարի առկայությամբ լուծելու նպատակահարմարությունը։

	5)
	[bookmark: _Hlk209184276]Հավելվածի 32-րդ կետի «շինարարական կազմակերպության միջոցով անհատական բնակելի տուն կառուցելու դեպքում նպատակային հաշվեհամարին փոխանցված գումարը բանկը վկայագիր ստացած անձին տրամադրում է շինարարական թույլտվության գործողության ժամկետում՝ շինարարական կազմակերպության կողմից դուրս գրված հաշվարկային փաստաթղթերի և սույն կարգի 30-րդ կետում նշված ուղեկցող գրության հիման վրա» կարգավորումը խմբագրման կարիք ունի, մասնավորապես՝ գումարի փոխանցման մեխանիզմների մասով: Առաջարկում ենք նշված կարգավորումը խմբագրել այնպես, որպեսզի գումարը փոխանցվի ոչ թե վկայագիր ստացած անձին, այլ՝ շինարարական կազմակերպությանը՝ նույնպես ապահովելու համար տրամադրված գումարների նպատակային օգտագործումը:
	Ընդունվել է

	6)
	Բանկային գաղտնիքի պաշտպանության համատեքստում առաջարկում ենք  Հավելվածի 37-րդ կետը ձևակերպել այնպես, որպեսզի բանկի կողմից դիմողի վճարունակության պայմանների (դրանց առկայության դեպքում) մասին տեղեկանքի տրամադրումը կատարվի վերջինիս թույլտվության առկայության դեպքում:
	Ընդունվել է

	7)
	Նախագծի 39-րդ կետի «սույն կարգի 6-րդ և 11-րդ կետերում նկարագրված դեպքերում, ինչպես նաև 17-րդ, 27-րդ, 34-րդ կետերի համաձայն կատարվող վճարումների (փոխանցումների) համար նախատեսված վերջնաժամկետի լրանալուն պես սույն որոշմամբ նախատեսված աջակցությունը համարվում է ամբողջությամբ տրամադրված» սահմանումն առնվազն հակասում է 11-րդ կետի կարգավորմանը, որի իմաստով  շահառուի մասով պետության կողմից ձևավորված պարտավորությունները համարվում են «դադարեցված» և ոչ «ամբողջությամբ տրամադրված»: Ձեր ուշադրությունն ենք ցանկանում հրավիրել նաև այն հանգամանքին, որ Նախագծի 6-րդ, 17-րդ և 34-րդ կետերով սահմանված վերջնաժամկետները լրանալուն պես ստացվում է մի իրավիճակ, երբ շահառուն փաստացի չի կարող օգտվել աջակցությունից, ուստի շահառուների շահերի պաշտպանության տեսանկյունից առաջարկում ենք հստակեցնել թվարկված կարգավորումները:
	Ընդունվել է

	9
	ՀՀ առևտրային բանկեր
	

	1)
	Արդշինբանկ ՓԲԸ
Հաշվի առնելով այն հանգամանքը, որ առուվաճառքի գործընթացում վաճառող կողմն որևէ շահագրգռվածություն չունի առուծախի գործարքը կնքելուց, ինչպես նաև սեփականության իրավունքը գնորդին փոխանցելուց հետո սպասել ևս 10 աշխատանքային օր գործարքի ամբողջական գումարն ստանալու համար, առաջարկում ենք Նախագծի 38-րդ կետը վերաշարադրել: Մասնավորապես սահմանել, որ վկայագրում նշված աջակցության գումարն որպես հիփոթեքային վարկի կանխավճար փոխանցվի բանկ մինչև պայմանագրերի նոտարական վավերացումը՝ բանկի կողմից վարկի հաստատման վերաբերյալ պաշտոնական նամակը ստանալուց հետո 10 աշխատանքային օրվա ընթացքում:
	Ընդունվել է մասնակի
38-րդ կետը խմբագրվել է, սահմանվել է, որ ֆինանսական աջակցության գումարը փոխանցվում է հիփոթեքի պայմանագրի կնքման դեպքում։ Առուվաճառքի պայմանագրի վերաբերյալ դրույթը հանվել է։

	2)
	Էվոկաբանկ ԲԲԸ
Առաջարկվում է Բանկային գաղտնիքի հրապարակման տեսանկյունից ապահով լինելու համար 37-րղ կետը ձևակերպել հետևյալ կերպ՝
37. Բանկը, մարզպետի միջնորդությունը ստանալով, սահմանված կարգով ուսումնասիրում է դիմողի վճարունակության պայմանների համապատասխանությունը բանկի պահանջներին և, ուսումնասիրության արդյունքները դրական լինելու դեպքում, գրավոր տեղեկացնում է դիմողին՝ վարկի տրամադրման վերաբերյալ որոշման մասին, իսկ ուսումնասիրության արդյունքները բացասական լինելու դեպքում տեղեկացնում է վարկի մերժման վերաբերյալ։ Դիմողը իր հերթին բանկի կողմից գրավոր ստացված դրական կամ բացասական որոշման վերաբերյալ տեղեկանքը պարտավոր է ներկայացնել մարզպետին։
	Ընդունվել է

	3)
	ԱԿԲԱ բանկ ԲԲԸ
ա. Նախագծի Հավելվածի 11-րդ կետի համաձայն՝ վկայագիր ստացած մեկ անձից բաղկացած ընտանիքի անդամի մահվան դեպքում վկայագիրը մարվում է և կնքված պայմանագիրը համարվում է լուծված։ Հնարավոր տարընկալումներից խուսափելու նպատակով առաջարկում ենք հստակեցնել, որ նշված կետով սահմանված կարգավորումը վերաբերում է ֆինանսական աջակցություն ստանալու մասին Հայաստանի Հանրապետության Արմավիրի մարզպետի և շահառուների միջև կնքված պայմանագրին։
բ. Նախագծի Հավելվածի 16-րդ կետով սահմանված են 1 և 2 սենյականոց բնակարանների համար տրվող ֆինանսական աջակցության չափերը։ Սակայն բաց է մնում բնակելի տուն կառուցելու համար տրվող ֆինանսական աջակցության չափը։ Ուստի առաջարկում ենք Կարգում սահմանել դրույթ նաև այդ մասին։
գ. Նախագծի Հավելված 7-ի 35-36-րդ կետով սահմանված է, որ անշարժ գույքի ՚ առուվաճառքի կամ անհատական բնակելի տուն կառուցելու և հիփոթեքի պայմանագիր կնքելու դեպքում բանկ է ներկայացվում միջնորդագիր-գրություն՝ աջակցության չափը՝ որպես կանխավճար, վաճառողի բանկային հաշվին փոխանցելու նպատակով։ Սակայն Ձեր ուշադրությունն ենք հրավիրում այն հանգամանքի վրա, որ անհատական բնակելի տուն կառուցելու դեպքում վաճառող կողմ առկա չէ, ավելին այդ դեպքում կանխավճար ևս չի վճարվում։ Նշվածը հաշվի առնելով առաջարկում ենք Նախագծի Հավելված 7-ը 36-րդ կետը խմբագրել և սահմանել, որ անհատական բնակելի տուն կառուցելու դեպքում աջակցության գումարը փոխանցվում է շահառուի բանկային հաշվին։ Ըստ այդմ, նշված կետը կարող է շարադրվել հետևյալ բովանդակությամբ.
«Մարզպետը վկայագիր ստացած անձի դիմումն ստանալուց հետո 5-օրյա ժամկետում դիմողի կողմից ընտրված բանկին է ներկայացնում ստացված դիմումը և միջնորդագիր–գրություն վկայագրում նշված աջակցության չափը, որպես կանխավճար վաճառողի բանկային հաշվին փոխանցելու վերաբերյալ՝ բանկի կողմից դիմողին վարկ տրամադրելու մասին ընդունված որոշման հիման վրա անշարժ գույքի առուվաճառքի և հիփոթեքի պայմանագիր կնքելու դեպքում, իսկ անհատական բնակելի տուն կառուցելու (կառուցապատումը շարունակելու) և հիփոթեքի պայմանագիր կնքելու դեպքում՝ միջնորդագիր-գրությունը վերաբերում է աջակցության չափը շահառուի բանկային հաշվին փոխանցելուն»։
Նույն տրամաբանությամբ՝ առաջարկում ենք Նախագծի Հավելված 7-ի 33֊րդ կետը շարադրել հետևյալ խմբագրությամբ.
«շահառուն վկայագրի միջոցով տրամադրվող աջակցությամբ բնակարան (բնակելի տուն) ձեռք բերելիս կամ անհատական բնակելի տուն կառուցելու նպատակով կարող է ներգրավել հիփոթեքային վարկի միջոցներ։ Բնակարան (բնակելի տուն) ձեռք բերելու պարագայում վկայագրում նշված աջակցությունը դիտարկվում է որպես կանխավճար.»։
	Ընդունվել է

	4)
	Ինեկոբանկ ՓԲԸ
Արդյո՞ք ժառանգությամբ փոխանցման սահմանափակումը նորմալ է։ Կարգի 12-րդ կետում հավանաբար  նկատի  է առնվում մահից հետո 15 օրվա ընթացքում, սակայն կարծում ենք, որ նշված ժամկետը կարճ է։ Կարգի 15-րդ կետում խնդրում ենք պարզաբանել, թե ում է փոխանցվելու՝ վաճառողի՞ն։Եթե շահառուին փոխանցվի վերահսկելն անհնար կլինի։
	
Ժառանգության փոխանցման հետ կապված հարաբերությունները ընտանիքի այլ անդամի անվամբ վկայագրի վերաձևակերպման սկզբունքով կարգավորված են 12-րդ կետում։
Որոշման էությունը վթարային շենքի բնակիչների բնակարանային պայմանների հնարավորինս շուտ բարելավումն է, ուստի սահմանված սեղմ ժամկետները բխում են շահառուների շահերից։
15-րդ կետը սահմանում է բանկային փոխանցման միջոցով ֆինանսական աջակցության տրամադրման սկզբունքը, և յուրաքանչյուր դեպքի համար փոխանցման առանձնահատկությունները սահմանված են ըստ իրավիճակի (աջակցության գումարի չափով կամ հիփոթեքային վարկի ներգրավմամբ առուվաճառք կամ անհատական բնակելի տան կառուցում՝ անձամբ կամ շինարարական կազմակերպության միջոցով)։

	5)
	«Կոնվերս բանկ» ՓԲԸ
Նախագծի վերաբերյալ առաջարկություններ և դիտարկումներ չկան։
Միաժամանակ հաստատում ենք «Կոնվերս Բանկ» ՓԲԸ մտադրությունը համագործակցելու ՀՀ տարածքային կառավարման և ենթակառուցվածքների նախարարության հետ վերոնշյալ որոշման շրջանակներում։
	
Ընդունվել է ի գիտություն

	Վարչապետի աշխատակազմի տարածքային զարգացման և շրջակա միջավայրի հարցերի վարչություն
	05.11.2025թ.
N 02/16.4/35819

	1)
	Նկատի ունենալով, որ Նախագծով հաստատվող հավելվածի 2-րդ և 4-րդ կետերում խոսք է գնում ծանուցման մասին՝ առաջարկում ենք Նախագծի 5-րդ կետում հստակեցնել, թե ո՞ր ծանուցումն ստանալուց հետո են շահառուները մարզպետի հետ կնքում պայմանագիր:
	Ընդունվել է

	2)
	Նախագծով հաստատվող հավելվածի 12-րդ կետում առաջարկում ենք հստակեցնել, թե նշված 15-օրյա ժամկետը ո՞ր օրվանից է հաշվարկվում:
	Ընդունվել է

	3)
	Լրացուցիչ պարզաբանման կարիք ունի Նախագծով հաստատվող հավելվածի 30-րդ կետը, համաձայն որի՝ մարզպետը վկայագիր ստացած անձի կողմից անհատական բնակելի տան կառուցման աշխատանքները շինարարական թույլտվության շրջանակներում և նախագծին համապատասխան կատարման մասին հավաստող ուղեկցող գրությունը կազմում է վկայագիր ստացած անձի առաջարկությամբ կամ սեփական նախաձեռնությամբ՝ հիմք ընդունելով աշխատանքային խմբի կողմից ներկայացված արձանագրությունը։
Այս առումով հայտնում ենք, որ շինարարական թույլտվության շրջանակներում և նախագծին համապատասխան կատարման մասին հավաստում կարող է ներկայացվել միայն համապատասխան լիցենզիա ունեցող մասնագիտական կազմակերպության կողմից:
	Ընդունվել է

	4)
	Նախագծով հաստատվող հավելվածի 34-րդ կետի համաձայն՝ բնակարանի (բնակելի տան) ձեռքբերման կամ անհատական բնակելի տան կառուցման (այդ թվում՝ կառուցապատումը շարունակելու) նպատակով բանկի հետ վարկային պայմանագրի կնքման ժամկետ է սահմանվում 2025 թվականի դեկտեմբերի 10-ը` առանց երկարաձգման հնարավորության: Դրա հիման վրա վերջին վճարումը չի կարող գերազանցել 2025 թվականի դեկտեմբերի 25-ը:
Այս առումով լրացուցիչ հստակեցման անհրաժեշտություն ունի անհատական բնակելի տան կառուցումը վերջին վճարման ժամկետին համապատասխան ավարտին հասցնելու հնարավորության հանգամանքը:
	Ընդունվել է

	5)
	Նախագծով հաստատվող հավելվածի 35-րդ կետում առաջարկում ենք հստակեցնել սահմանված ժամկետը:
	Ընդունվել է



